
TENTAMEN MEDICUM 

INAUGURALE, 

D E 

HEPATITIDE, 

P R O OE M I U M. 

Liquot annos in plagis ubi pulchra mor- 

bos tropicos obfervandi occafio mihi 
\ 

data eft, commoratus; paucula de hepatitide 
« 

ex proprio penu, et experientia, potius quam 

ex aliorum fcriniis compilatis, deprompta, in 

vulgus edere, fatius duxi. Primo quidem, non 

folum vetujlae^ fed etiam acutae, hepatitidis 

A hift oriam 



2 DE HEPATITIDE. 

hiftoriam fufius tradlare animo mecum de¬ 

creveram ; hujus vero hifloriam plenam et 

accuratam ultra difputationum inauguralium 

limites longius excurrere, comperto ; phae¬ 

nomena ejufdem notatu digniora, quae ab his, 

quae fub coelo mitiori ac frigidiori obfervan- 

ti occurrunt,, aliquatenus mihi diftare vide- 

bantur, leviter perftringere fatis habui. 

DEFINITIO. 

Dyfpeplia, facies lurida, fubflava, tumidi- 

ufcula; gravitatis, ac plenitudinis fenfus, cum 

epigaftrii et hypochondriorum, praefertim 

dextri, doloribufque, plus minus moleftis, al¬ 

ternans, compreffiuncula vel decubitu in la¬ 

tus fiiiiitrum, auctis j dolor ad claviculam," et 

fummum humeri dextri, aliquando vero li- 

niftri; faepe dyfpnoea, tuffis licca, deje(d:iones 
\ 

olidae ; febricula, praefertim vefperi ingru¬ 

ente. 

HIS- 

P 

HISTORIA MORBI. 

Hepatitis vetafta eft vel prinim^ia, vel ab alio 

morbo fymptomatica : nullufque for- 

faii ex omnibus, quibus gens humana oppor¬ 

tuna eft, morbis, majori lignorum varietate, 
I 

laltem initio, ftipatur; adeo ut non folum me¬ 

dicum, fed etiam aegrum ipfum inaufpicatum 

faepius fubdole fallat; quippe qui omnia fua 

ftadia, nemine fufpicante, donec tandem ftra- 

ges horrenda quam ediderat, anatomici cultro 

detegatur, larvatus percurrat. 

Saepe initio, dyfpepliae lignis, flatu, pleni¬ 

tudinis, inflationifque ventriculi fenfu, praeci¬ 

pue poft pafturn ; rudluque vari6, praefertim 

acido, carpitur aeger : cibi appetentia varia ; 

nunc faftidium, nunc infolitum comedendi 

deliderium urget, cui li forlitan indulgeatur, 

omnia ligjna ingravefcunt: et tanta eft ven¬ 

triculi debilitas, ut cibus vix aegre concoquen¬ 

dus, crudufque, diutius ibi fubliftat. 

Simulque t 

Simulque vultus intigniter mutatus, facies 

fubfufca, pallidaque turgefcit, oculique nitore 

fuo fpoliati, hebetes obfcurantur, tunica con- 

jundliva colore lurido, et aliquando fubflavo 

tinda. 

Nec non eodem tempore in regione epi- 

gaftrica moleftiae fenfus ad hypochondria dex¬ 

tra ufque lancinans emicat; hunc aeger hal- 

lucinatus, ventriculi affedionem plerumque 

falfo exiftimat: hicce dolor prelTu ingravef- 

cit, ad claviculam, et fummum humeri dextri 

tendere, et cum conlimili dolore hic loci al¬ 

ternis vicibus torquere, percipitur. 

Aeger pariter languore, laflitudine, omnif- 

que conatus faftidio, et aliquando ineludabili 

dormiendi defiderio afficitur: fomnus vero 

brevis aegri vires qualTas raro reficit, faepiuf- 

que diris infomniis mifere abrumpitur. 

Animus trifiis gravi moeftitia, frequenti- 

que fufpirio fradus, omnium confortium de- 

ladamentaque fugit, et folitudine, forti fuae 

miferae illachrymandi caufa, uti amat. 

Ineunte 

Ineunte hepatitide primaria, alvus plerum¬ 

que dura, morbo vero provedo, pariterqiie 

per totum hepatitidis fymptomaticae decur- 

fum, fibi non conftat, nunc aftrida, alias folu- 

ta; plerumque vero dejedionibus frequenti¬ 

bus, foetidis, exiguis, mucofis, et abdomine 

nonnunquam tumido, ac tenfo dipatur. 

Eft ubi nullam fere fubit mutationem pul- 

fus, neque validior, neque frequentior, imo 

aliquando praeter naturam tardus ; interdum 

vero, progrediente morbo, frequens ac debilis, 

vefperi praefertim micat. Lingua albida, 

ficcat, villifque obduda ; cutis arida, dura, at¬ 

que condrucla, urina parca, colorata ; refpi- 

ratio plerumque ab initio laefa; morbi vero 

progrelTu, et finem verfus, plus, minus, labo¬ 

rat; faepe comite tufii ficca, rauca, atque ib- 

nora, lateris dolorem adaugentes. Gingiva 

exploranti folito durior interdum ab initio vi¬ 

debitur. 

Eft ubi humeri affecftio prima in medium 

prodit, aegro lateris dolorem nondum coii- 

quefto: 

quefto : interdum vero penitus deefl; faepe 

tamen licet aegri fenfum latuerat, humerum 

premendo fufcitaveris. 

Morbo hucufque provedto, ponderis ac ple¬ 

nitudinis fenfum, primo in epigaftrio, hypo» 

chondriifque, perceptum, dolores hebetes, ob- 

tufi, morfufque acerrimi, quaquaverfum velli¬ 

cantes, nec mora, magis diffub, harumque 

partium majore minoreve, duritie, ac tumore 

flipati, leviqiie compreffiuncula ingravefeen- 

tes, alterne excipiunt. 

Decubitus in utrumvis latus, praefertim in 

iiniftrum moleftus ; aegrotus fupinus, hume¬ 

ris leniter acclivibus, dextrorfumque paulu¬ 

lum vergens, dolore minus afficitur. 

Spiritu multum turbato, dolores inllar 

pneumonicorum, quacuin interdum; rarius li¬ 

cet quam hepatitide acuta, conjungitur, citro 

retroque pectore feruntur; lingultus ac vomi¬ 

tus rarius in vetufta, faepius vero in hepatitide 

acuta graffantur. His lignis interdum for¬ 

te conjungitur icterus; non vero necelTa- 

rio, 

ro, comefque indivulfus, ut quibufdam pla¬ 

cuit. 

Haec ligna varie durant: nunc diutius, 

alias vero ocyus, velociter ingravefcentia, fe¬ 

bricula praefertim vefperi, fudoribus nodlur- 

nis, macie, viribus fradis, ventrifque proluvie 
% 

putrida, ac faftidium movente, llipata, lladia 

fua percurrunt; aegerque febre hediica, ex 

uno, pluribufve abfceffibus, intra hepar aliove, 

qua data porta ruentibus, oriunda, e medio 

tollitur. 

Hoc modo plerumque adoriens, progredi- 

enfque, finitur hepatitis : facile vero college¬ 

ris, impetum, fignaque futura, non folum pro 

principii diverfitate, agendi modo atque vi, 

corporis ftatu, adeo fieri polfe diverfa, ut vix 

unquam in binis, nedum in pluribus aegris, 

eadem fit. 

Ex fupra didis fignis quaedam penitus de- 

funt; quaedam vero magis obfcura, quae prox¬ 

ime delineanda funt. 

Frequentes 

Frequentes alvi dejedliones, exiguae, mu- 

cofae, et acres, ventrifque tormina abnormia, 

atque tenefmus inter prima nonnunquam no¬ 

tantur ; vultus vero, his nondum fubortis, di¬ 

ligentius obfervanp, afanitate deflexifle, mor¬ 

bidus, mutatufque, videbitur. Interdum vero 

aegrotus, nullum dolorem conqueftus, cibi 

faftidio, macie, viribus tum animi tum corpo¬ 

ris, fradlis, vegeto limul oris colore amiffo, 

tandemque diarrhoea putrida, febreque 

quae omnia nullatenus a jecore laborante 

pendere fufpicanti exitium aiferre valeant, 

corripitur. 

Hoc malo laborantium, dorfa, humerique, 

quod notatu dignum, faepe antrorfum con¬ 

vexa funt; vitiumque morbo progrediente in 

pejus ruit; pedlufque fimul a forma fua de¬ 

flexum, inflgniter, praeter naturam, defor¬ 

matur. 

Eli ubi morbus Pyrexia abnormi, incertis 

intervallis accedente, calore intenfo, flti, pulfu 

debili, parvo, interdumque enormi, adoritur : 

et 

et licet caloris, moleftiaeque fenfus, circa epi- 

gaftrium, hypochondriaque dextra fimul tor¬ 

queant; cum tamen in aliis pyrexiis fimilia 

ligna adfunt; magnum curriculi fui fpatium 

nondum in fufpicionem addudlus, infidiofe de¬ 

currit." 

Datur febrium intermittentium varietas, In¬ 

diae montium indigena; indeque, febris mon- 

tofa, nuncupata, quae ex jecinoris praefertim 

lobi lini&i, vitio pendet, cuique viribus hy« 

drargyfi folis medetur. ; ' 

A chirurgo clariffimo fpedlatae fidei apud 

Bombay,' tria hujufce febris, quae fibi obfer-^ 

vafle contigerat, exempla,angenium afihmatis 

induifle, retnediifque b.uic''malo idoneis ali- 

quandiu fruftra tentata, tandem* hepatitidis 

lignis fuborientibus,' hydrargyro feliciter* pro¬ 

fligata fuifle; morbumque, qui uni ex aegris 

eadem forma rurfus acciderat, eidem remedio, 

ficuti antea, denuo ceffifle,'certior fa^lus fum* 

- -Hepatitis, rnoribus nonniinquam mutatis, 

lento vixque percipiendo pede, vel, caufa ali- 

^ B qua 

qua incitante fortius agente, ex vetufta in acu¬ 

tam fubito mutatur: utrum vero haec acuta, 

an potius vetufta gradu folummodo diverfa, an¬ 

tiquo nomine fervato, vocanda eft, anceps hae¬ 

reo. 

Vetuftam quidem faepe ex acuta oriri 

contendimus ; licet fcriptor, qui non ita pri¬ 

dem tractatum publici juris fecit, vetuftam 

fere femper, morbum primarium efle, ponat: 

hoc equidem aliquando evenire, fupra jam 

Gonceftum eft: femper vero fieri, non folum 

propriae, fed etiam clarifliraorum medicorum, 

quos faepius, data occafione, confului, experi¬ 

entiae, repugnat. Idem audior in fua morbi 

hiftoria, ftadium acutum defcribit; hoc tamen 

ih 'ratione medendi oblivifci, faltem remedia 

praeftaritiora, medicorum praeclariorum ufu 

comprobata, penitus praetermittere videtur. 

Quam ftatuit, medendi rationi, vetuftae, ut- 

pote huic fatis idoneae, limitibus circumfcri- 

ptae>: facile; acutam vero ex aequo compleden^ 

ti,, generalive morbi divifioni, qua puris ge¬ 

nerationem 

nerationem ex acuta fola pendere ponit, mini¬ 

me affentiri queo: nam ex alibi confeffis, au- 

dor jecur omnia morbi latitantis ftadia, nemi¬ 

ne fufpicante, tacite percurrilTe, incidendo re¬ 

pertum eft. 

Hujus mali exempla, commentariaque in 

vulgus a clar. Dodore Clark, apud Antiguam 

edita, magis experientiae noftrae, cognitioni¬ 

que, quam aliunde confequi valueram, quam 

ulla alia, quae fuper hoc gravi argumento ad- 

difcendi occafio fe mihi obtulit congruere, hic 

loci obfervari vellem; lobumque finiUrum 

tentari, abfcelTufque hepatis inter fe diftindos, 

faepius in India Orientali, quam Occidentali, 

reperiundos; cum hujus unicum tantum ex¬ 

emplum Dodori vidilTe contigit. 

Infauftis hujufce mali vidimis faepe evenit, 

ut medicum, non nili abfcelTu, apice acumi¬ 

nato, foras erumpente, accerfant: interrogan¬ 

tibus vero refpondent, fe ante hoc morbo de¬ 

tentos, doloribus hypochondriorum, febre 
% 
comitante, plus minus laboralTe j domi vero 

manendo 

manendo, laxantium refrigerantium ufu his 

lignis levatos fuifle. Hoc infimae fortis indi¬ 

genis, qui caufis remotis perpetuo objiciuntur, 

obtingit, quique ob dietam tenuem ex vege¬ 

tabilibus praecipue confedlam, morbo lento, 

vixque fentiendo mifere carpuntur; folitis ne¬ 

gotiis impliciti, totas feptimanas, imo menfes 

obambulant, neque medici manum, nili dolore 

coadli implorant: inde fit, quod morbus, cau¬ 

fis incitantibus de novo agentibus, lente, ac 

pedetentini fuppuratione tacite recidivus finia¬ 

tur. 

Hepatitis aliorum morborum faepenumero 

comes, aut lignum ; huic vero febres intermit¬ 

tentes, ac remittentes^ dyfenteriaeque minus 

bene curatae, praefertim fundamenta ponunt; 

et fane vix Indiae datur morbus, qui ad illam 

plus minus procliviores non reddat: hique 

morbi diverfi, remediaque, quibus medetur, 

in qua omnis culpa transfertur, vitia hepatis 

latitantia in lucem faepe proferunt. ’ 

Hos 



Hos morbos, ufitatis remediis non cedentes, 

e jecinore oppilato faepius pendere comper¬ 

tum eft: huic rei innixi hydrargyro, auxilio 

potentiore, et forlitan folo plerumque fere 

utuntur medici. 

Morbi progreflus eft admodum diverfus; 

nunc curriculum fuum, intra paucos dies, 

velox percurrit; alias vero hepar feptimanas, 

imo menfes, vel etiam annos, nulla caufa vali¬ 

diore incitante, lente morbidum marcefcit. 

Jamque hepatitidis vetuftae hiftoria, qua po- • 

tuimus, cura, ac diligenti^, tradita, quaedam 

de inlignipribus acutae phaenomenis, animad¬ 

vertenda funt. Haec aeque ac illa regionibus 

calidis gaudet; licetque, ineunte morbo, figna 

fatis clare plerumque notentur; aliquando 

tamen, ut vetuftae etiam evenit, adeo obfcura, 

et fubdola funt, ut quam maxime in arte 

verfatos fubterfugiant. 

Aegrum nunc pyrexia violentiore, bilis vo¬ 

mitione, atque lingultu, vi deripente, aggredi¬ 

tur ; alias vero fignorum enormium catervam 

lateris 

lateris afFed:io excipit. Haepatitiden gravio¬ 

rem, praeeuntibus aliquot dies generalibus 

rheumatifmi, praefertim articulorum majorum, 

doloribus, qui tandem humerum dextrum 

correptura, triduum jecinoris afFedione non¬ 

dum fensa, immane torquebant, mihi obfervalTc 

obtigit. Hujufce aegri humerus finifter, fter- 

numque medium dolore graviore laborabant; 

lobufque finifter princeps inflammationis fedes 

videbatur. ' 

Dolor hicce fingularis humerum, claviculam¬ 

que fubtus angens, interdum primarium, et 

faepe morbi decurfu fignum importunius eft, 

toto brachio ad digitos extremos ufque, quos 

torpore, doloreque immobiles reddit, pertin¬ 

gens : idem, at mitior angoris fenfus lateris af- 

fe61i femore ac crure aliquando fentitur. Tho¬ 

racis tegumenta dextri, praefertim fupra in- 

fraque claviculam, ineunte morbo, leviori 

compreffiuncula, dolore longe alio ab illo qui, 

morbo provecfto, cum fuppuratio haud dubie 

adeft, affecla, femel obfervavi. 

Hepatitis 

Hepatitis acuta non folum gravioribus lig¬ 

nis, quam vetufta, illave, quae coelo' frigido, 

mitioreve fubnafcitur, gralTatur, fed etiam mul¬ 

to majore velocitate curriculum fuum abfolvit. 

Dyfpnoea inligni, tuffi importuna, doloribuf- 

que pedtus circumcirca peragrantibus, acuto 

limul humerum, claviculamque fubtus, angore 

torquente, convexam hepatis fuperficiem po- 

tiffimum affici, inflammationemque non fo¬ 

lum ad mediallinum, pleuramque collarum, fed 

etiam in pulmones prorepflfle rite collegeris. 

Tametfi in quibufdam morbi gravioris exem¬ 

plis, haec ligna, hifce partibus faivis, occur¬ 

rant, illas vero plerumque plus minus femper 

laborare, facile adducor ut credam : cumque 

quo major ell ea pars hepatis affedla, eo peri¬ 

culum Iit quoque majus, ad hoc animum llu- 

diolius in ufu advertere necelfe ell. 

Diaphragma interdum tam vehementer 

afficitur, ut aegrum incurvum, et quali ar¬ 

cuatum, genibus cubito innixum, quo fo- 

f lummodo 

lummodo dolore levabatur, confpexerim ; 

hic plerumque torquet fingultus. 

Alvus interdum adeo aftringitur, totufque 

tubus inteftinalis tanto torpore corripitur, ut, 

bile, licet copiolius, ut hinc patet, quod aeger, 

vomitione biliofa faepius torqueatur, fluente, 

cathartica fortiora neceiTaria fint. 
i 

Hepatitis acuta maxima ex parte, fed non 

femper, credo, fuperficiem hepatis, vetufta 

vero femper parenchyma^ fi ve ipfam jecoris 

fubftantiam, fedes fibi vindicant: in hoc ab- 

fceflus plures, vel fecum invicem communi¬ 

cantes, vel inftar favi, inter fe diftindlos repe- 

rire efl:: jecinorifque fuperficie integra licet 

et falva, abfceflus hofce tamen faepenumero in 

parenchymate inventos, fedione cadaverum 

monftratur. 

De USITATIORIBUS MORBI Terminis. 

Hepatitis, refolutione, et fuppuratione, ra¬ 

ro vero gangraena, finitur : utrum calidarum 

hepatitis 



DE HEPATITIDE. 17 

hepatitis plagarum fchirro vero unquam ex¬ 

cipiatur, vehementer dubito. 

Quando refolutione, omnium terminatio¬ 

num benigniore, clauditur; hoc plerumque 

bilem furfum, deorfumque praefertim copiofe 

evacuando evenit; omniumque praecipue in 

vetufta falutis recuperandae lignorum certifli- 

mum eft; partis enim laborantis vaforum, 

quorum debilitatem, caufam mali proximam 

poflea llabilire conabimur, vim aliquatenus in- 

llaurari probat: canalis enim alimentarius 

folito llimulo diutius orbatus, eadem bilis 

quantitate, qua, falva fanitate, ad motus placi¬ 

dos et naturales, jam ad abnormes peragendos, 

fupra modum llimulatur. 

Sudores univerfales profuli, urinae fecretio, 

fedimentum copiofe deponentis, adaudla, aegri 

tulli antea laborantis excreatio libera ac co- 

piofa -y fanguinis e naribus, anove fluxus, de- 

jedliones mucofae, et fuperficiei jecur exuda- 

tio, partibus vicinis agglutinans, hunc morbi 

flnem alia alio tempore comitata funt. Exu- 

C dationern 

dationem vero acutae propriam, hujufce refo- 

lutionem plus minus femper ftipare, facile, ad¬ 

ducor ut credam : plerofque enim, qui ex hoc 

modo finito morbo convaluere, decubitus in 

latus finiftrum difficilis, moleftiaeque fenfus, 

quovis nifu fubito fufcitatus, quae, nec inju- 
i 

ria in hanc agglutinationem conferuntur, tqto 

vitae curriculo fatigant. 

Quando vero fuppuratione, quae femper 

periculofilfima habenda, terminatur, vel uno, 

pluribufve abfceflibus, viam foras, in thora¬ 

cem, pulmonefque, in ventriculum, vel in in- 

teftina, per bilis dudlus, vel conglutinatione et 

erofione juvantibus, vel denique in cavum 

abdominis fibi patefacit; ex omnibus hifce, 

fi extremum excipias, non defuere, qui con¬ 

valuerunt. 

Hic vero animadvertendum, fuppurationem 

adeo lentis vixque aegre percipiendis gradibus 

furrepere, ut morbus etiam in artis noftrae 

ufu quam maxime verfatis fidem faciat, fe re- 

folutione fuifle depulfum: dolore enim infig- 

niter 

niter remittente, vel penitus una cum caeteris 

lignis, ut faepe evenit, celTante, aeger fanitatis 

deliderio flagrans, niedicufque fe morbum de- 

bellalTe facile credens, in hunc errorem nul¬ 

lo fere nogotio inducuntur: hinc fit, ut non 

folum remedia praeflantiora praetermittan¬ 

tur, fed etiam, citius aut ferius, tumore 

foras erumpente, febri que lenta, ex abfceflu 

interno, pureve viam fibi in partem internam 

fternente, fuborta, mifere fpe fua fruftrati de¬ 

cidant. Ad ea quae confequuntur animum 

attendendo ab hoc erroris fonte plerumque 

cavebitur. Si doloris remiflio, aut ceflatio 

aliqua evacuatione critica, non ftipetur, fi fa¬ 

nis oris color non reftituatur, fi fundiiones ge¬ 

nerales debiliores fint, fi denique decubitus in 

latus finiflrum fit difficilis, et quo longius in 

hoc cubatur, eo, pro rata parte, decubitus fit 

gravior, moleftia in ponderis fenfum, tandem- 

que in dolorem graviflum definente, febricula 

fimul, horrore levi, ac abnormi ftipata, prae- 

fertim vefperi ingruente, fcrupulofe ac timide 

de 

de eventu praefagiendum eft ; plerumque 

enim fuppurationem inflare, aut jam nunc ex- 

iflere comperiemus; li reliquorum lignorum 

nulla, quae duces fequamur, adlint, ac etiam- 

num ancipites hereamus, aegrum in latus li- 

niftrum collocatum, diutiufque lic recuban- 

tein interrogando, de fenfu quo afficitur, u- 

trum inflammationi fupervenerit fuppuratio 

dijudicare potuerimus. Ad hanc rem ani¬ 

mum altius advertendum volo, quippe qui 

medicos longa licet annorum ferie edodos, in 

hunc errorem incidifle probe noverim. Qui¬ 

que egometipfe in uno exemplo tametfi qua 

potui diligentia ab hoc erroris fonte cavebam, 

morbum refolutione finitum per aliquot dies, 

credulus, opinatus, cito me toto coelo erraflTe 

compererim : abfceflus enim aliquanto poft, 

via libi in pulmones patefa<5la, aegro exitium 

attulit. 

De 

De Cadaverum Sectione. 
• r • •' 

/' fi i'-f .... • - , 

Strages horrenda atque phaenomena, quae 

cadaverum fedlione manifefta fiunt, varia et 

multiplicia funt; horum autem pauca tantum 

brevitatis caufa annotabimus. 

Quatuor exemplis, quae mihi perfcrutandi 

occafio fe obtulit, quibufque in pulmones ab- 

fceflus viam fibi liravit, pufque aliquandiu 

ante mortem excreatum fuit, quae fequuntur, 

notata funt. Omnibus pulmonum fubftantia 

plus minus exefa ; tubique bronchiales pure 

fanguinolento excreato haud abfimili, infardli 
• 

fuere ; pulmo dexter pleurae fpatio fatis am¬ 

plo, praecipue circa foramen diaphragmate 

erofum, quod tribus digitis intromittendis par 

erat, agglutinatus ell : hoc circa foramen 

plurima dura, mole diverfa, quae cultro 

fedla, fchirrum fpecie, duritieque referebant, 

reperta funt. Horum uno pneumonia ab ini¬ 

tio comitante, partes conglutinatae latius pa¬ 

tentes, 

tentes, ardius ; lobus vero linifter quibufdam 

locis laxe adhaerere ; pericardioque feri libra 

flavi reperta : huic miferando pariter lobum 

finiftrum abfceflus tentabat, unde pus quatu- 

ordecim diebus ante obitum exivit, quique 

velociter ad fanitatem, donec alter dextri lobi 

in pulmones irruperat, fpedabat; omnibus ve- 

ficula fellis vifcida bile diftenta, fuperficies per 

aliquod fpatium diaphragmati, in uno pariter 

reni dextro praeter naturam adhaerefcere: 

diaphragmatis tendo omnibus foramine exe- 

fus. Jecoris fuperficies nunc maculis lividis 

diftinda efl:, nunc vero falva intada manet 

nec datur vifcus vicinum, cui aliquando ag¬ 

glutinatum non reperiatur. Veficam fellis, 

bilifque dudus nonnunquam inflammatione 

tentari liquido conflat: dudumque commu¬ 

nem choledochum inflammatione tantum non 

deletum, mihi vidifle obtigit. 

Pleraque vifcerum abdominalium morbi 

vefligia fubinde oflendunt: mefenterii glan-^' 

dulae tumore, ac duritie, praecipue vetujia, 

djfenteria 

djfenteria fatellite, diutius laborantibus affi¬ 

ciuntur. Splenem quoque morbo tentari, et 

diaphragma maculis lividis aliquando, dillin- 

gui compertum eft. 

DIAGNOSIS. 

Morbi quibus hepatitis acuta confundatur 

pneumonia, gallritis, affedus coli fpaftici, muf- 

culorumque jecori vicinorum dolores rheuma¬ 

tici numeranda funt: primae nonnunquam 

conjungitur; cum vero pulmones, ipforum, 

coftarumve pleura, non tentantur; fequenti- 

bus rite perpenfis dillingui poterit: a pneu¬ 

monia, humeri claviculaeque fubtus dolore, 

qui plerumque femper hepatitidem acutam 

comitatur, abfente fecerni poteft. 

In pneumonia dolores celliores, latiufque 

patentes lancinant; dyfpnoea et tuffis impor¬ 

tuniores; excreatio copiolior et interdum fan- 

guinolenta, decubitufque in latus affedlum dif¬ 

ficilis : contrarium vero in hepatitide evenit; 

huc pariter accedit quod, in India Orientali, 

pneumonia 

pneumonia primaria rarius occurrat; neque 

magni refert hic paululum erraffe; cum utrique 

morbo ineunte eadem fere remedia idonea 

lint. 

Debilitas infignis, anxietas, in epigaftrio do¬ 

lor et ardor, ingeftis quibuflibet audlus, iifdem- 

que protinus reje(5lis, humerique dolor abfens, 

gaftritiden a morbo noftro facile fecernunt. 

Lobi liniftri inflammatio coli affedlus fpeciem 

adeo graphice interdum prae fe fert, ut, ab- 

fente humeri dolore, a coli affedlione vix 

aegre diftinguenda Iit: eo major efl; hic dif¬ 

ficultas, quod dolor interdum adeo obfcurus 

ut vix percipiendus fit, quod plerumque pari¬ 

ter, alvus pertinaciter aftridla fit, quodque 

denique aegrotus in utrumvis latus pari nego¬ 

tio cubare queat: quapropter ad omnium 

lignorum catervam animum advertendo, he- 

patitiden ab hac coli affedione, partiumque 

vicinarum rheumatifmo, caeterifque corporis 

aflfedlibus rite folummodo fecreveris. In ve- 

tufta majores etiamnum difficultates fuperan- 

dae; 

dae; futurum tamen fpero, ut hiftoriae morbi 

fupra traditae attentius, ftudendo, ab omni 

errore nobis ex illo fonte irrepturo, plerum¬ 

que caveatur. 
4 

CAUSAE REMOTAE 

Sunt, i7no, Calor, praefertim cum hic ac 

frigus alternis vicibus agant. 2J0, Corporis 

exercitatio violenta. ^tio, Intemperantia, 

praefertim fpiritus vini ufus immodicus, ^to, 

Animi affedtus. Febres intermittente^, 

ac remittentes. 6to^ Dyfenteria, &c. 

Horum omnium calor, ftimulorura fortifli- 

mus, princeps morbi caufa, nobis, utpote qui- 

bus perfuafum eft, caeteras mali caufas, aut 

limili modo, calorifve operi favendo, agere, 

hic loci potiflimum perpendendus eft. 

Fufe et operofius tradare de operandi modo, 

quo calor hunc morbum in diverfis Indiae 

Orientalis plagis fufcitet; rationefque redde¬ 

re, quare in quibufdam faepius, quam in aliis, 

grafletur, quare denique in aliis, ut in quibuf- 

D dam 

dam Indiae Occidentalis plagis licet omninxj 

limilibus, eifdemque caulis remotis operan¬ 

tibus ; raro aut nunquam fubnafcatur; haec 

omnia inquam figillatim, et liquido enucleare 

non folum nos difficultatibus non folvendis 

praepeditos implicaret, fed etiam hanc diflerta- 

tionis noftrae partem, ultra folitos, quibus ten- 
I 

tamina inauguralia, fines, circurnfcribuntur, 

longe necelTario proferret: quapropter has fo¬ 

lum caufas, quae maxime, me judice, ad hoc 

malum fufcitandum faciunt, hic loci perltrin- 

gam. 

Quaedam vero obfervationes, quibus, tan- 

quam principiis inconcuffis, innixi, caute ra¬ 

tiocinabimur, huic invelligationi praemitten¬ 

dae videntur. 

Animantia, llimulo quovis quadantenus 

amoto, et pollea de novo addito, majore cum 

facilitate nunc eodem affici, ac confequens 

eft, in aclionem validiorem incitari, lex uni- 

' verfalis videtur. 

Ut 

' Ut modo, quo calor, frigufque, fibram muf- 

cularem alterni afficiant, aliquod luminis of¬ 

fundatur, Profefforem noftrum illuftriffimum 

Black, calorem effe veram fubflantiam, non 

qualitatem, plurimis periculis nitidis commen- 

tariifque comprobafTe obfervandum eft; hinc 

calor alternis vicibus audlus et imminutus 

corpus eodem modo, quo caetera ftimulantia 
I 

(ut fupra didum efli) afficiat oportet. Sic fi 

partem aliquam (manum v. g.) in certo quodam 

caloris gradu collocatum, ad gradum inferio¬ 

rem transferas; adionis imminutio flatim fe- 

quetur ; fi jam in priorem caloris' gradum 

eandem reducas, adio adauda, priore tamen 

major, ob manum jam vi frigoris fedante ma¬ 

gis irritabilem fadara, fubfequetur; fi eandem 

gradui adhuc minori immerfam in priorem re¬ 

voces, adio vaforum pro rata parte major, fub- 

nafcatur oportet: adeo ut calorem hoc modo 

augendo imminuendoque, vaforum adionem 

eo roboris, violentiae, ac impetus, ut infiam- 

matio, gangraena, aut fphacelus infequantur, 

facil^ 



28 DE HEPATITIDE. 

facile fufcitaveris. Hujus rei exempla in fri¬ 

gore adullis videre ell; calore enim fubito, 

inflammatione, gangraena, aut fphacelo, pro 

caloris gradu, corripiuntur, caute vero"et pede- 

tentim, admoto, horum nullo laborant: fic ut 

mihi videtur, rite explicari potefl, qui calor 

et frigus alterni morbum, de quo agitur, ple¬ 

rumque excitant. 

Licet in quibufdam Indiae Orientalis parti¬ 

bus calor intenfior ardeat; li tanien libi con¬ 

det, adeo ut non multum fupra infrave eun¬ 

dem Fahrenhetii gradum mutabilis fludluet, 

Europaei, modo fe, munera fua obeundi caufa, 

radiis foiaribus objicere non cogantur, fecun¬ 

da valetudine fruuntur. Alibi vero, eodem- 

que loci, vento Indiae dato fe vertente ; ubi 

magna caloris, frigorifque alterna varietas; 

vifque aedus diurni frigore nodlumo excipi¬ 

tur Y vel ubi a terra aura nodlurna, ex mari 

diurna ordine nexae, continuata ferie inane 

alterna perdant, morbi varii, multiplices, na¬ 

tura tamen penitus diverfa late dominantur ^ 

^ prout 

prout calor, coelo aqua plus minus onerato, 

aliifve ad alios morbos proclivioribus, gralTe-^ 

tur : calore licco, plilegmaliae, hepatitis prae- 

fertim> humido vero rerum potiente, 'morbi 

indole penitus diverfa refurgentes faeviunt. 

Hinc fit quod hepatitis faepius in regione Co- 

romandelae maritima, ubique folum ex arena, 

fabuloque ficco praecipue conflatur, quam in 

Calcutta, aliifque Bengalae paludibus, vel in 

coeli flatu procellofo, atque umbrifero, recru- 

defcat. 

Quaenam ex regionis terreflris hujufce 

ventis incommoda oriantur, neminem fere 

latet, plagas arenae immenfas, torridas, radiis 

folaribus ad perpendiculum fere direflis, cale- 

faflas, non aliter quam fi ex furno candenti, 

erumpentes, percurrunt: tantumque abefl, ut 

perfpirationi, illi in regionibus calidis falutari 

humorum detraflioni, quam natura tanta cum 

fapientia ad proportionis normam diflribuere 

conatur, quo animalia, diverfis licet caloris 

yiribus objiciantur, eundem tamen fere fem- 

per 

per gradum confervant, vel minime faveant, 

ut etiam ipfam, haud levi mortalium incom¬ 

modo, infigniter reprimant, totamque fere 

corporis fuperficiem exficcatam ardius con¬ 

trahant, ac comprimant. Hinc calor in- 

ligniter augeatur necefle eft : adeo ut inter¬ 

dum multum fupra fanitatis gradum alTurgat; 

heparque praefertini, ut ex caloris fenfu ibi 

corporis torquentis, bilifque vomitione ftatim 

fubfequente, conftat, infigniter ftimulet. 

Si, rebus eo loci fe habentibus, aut ftatim 

antecedat, aut fubfequatur, frigus, ut plerum¬ 

que aurae ex mari reduci, aut aeri nodurno 

fe incaute objicientibus, frigidave large bi¬ 

bentibus, obtingit, multo graviores edet effe- 

dus: atque fi hepatitis ftatim, ut faepe ufu 

venit, oriatur, acuta graflabitur. Si vero 

haec caloris ac frigoris vis morbo ftatim fufci- 

tando impar fit; faepius tamen iterata, ut ex 

pravo cujuflibet ftimuli ultra citrave fanitatis 

normam ac modulum ufu obtingit, totum cor¬ 

pus, hepar vero praefertim, tanto languore ac 

inertia 

inertia afficiet, ut non folum prava et immi¬ 

nuta bilis fecretio, fed etiam hepatitis vetufta, 

citius aut ferius, pro caufarum vi, tempore, et 

agendi modo fubnafcantur. 

Hic vero nobis forfitan objicias, quaerendo, 

quare, fcilicet, hepar, prae caeteris vifceribus, 

hic loci inflammatione, tam frigidarum, quam 

nec frigidarum nimis nec calidarum regionum 

prole, potiffimum laborat ? 

Si modi operandi, quo quaedam fubftantiae 

quaedam corporis organa afficiant; nempe 

quo falivae glandulas, hydrargyrum; renes 

cantharides ; cutem exanthemata; modique, 

quo febres intermittentes, ac remittentes, pa¬ 

ludum miafma ; continuas vero contagio hu¬ 

mana, excitent, rationem reddere clare potu- 

iflemus ; forfitan hac fimilitudine fuffulti, 

huic nodo folvendo, aliquatenus pares evade- 
I 

remus. 

Enim enimvero effedlus, quos in plagis ca¬ 

lidioribus edit, obfervanti, animoque mecum 

diligentius volventi, calor jecur, prae caeteris 

corporis 

corporis humani vifceribus, lingulari, fuique 

generis modo, llimulare mihi videtur: quod 

valide confirmatur ex eo quod hic loci, bilis 

fecretio eadem, qua cutis excretio adaugetur, 

ut caeteris excretionibus evenit ratione non 

imminuatur. 

Nec non probabiliter fieri potefl, ut jecur 

ventriculum inter et fuperficiem externam li¬ 

tum, hinc potus, illinc aeris, frigori, objedum, 

corpore nimis calefado, multo magis irritabi¬ 

le fiat; vel eodem nimis refrigerato, potu li- 

mul inebriante, caloreve externo, agentibus, 

gravior effedlus hac duplici caufarum ferie, 

edatur. 

Licet vero nobis, morbum ex hifce caulis 

quadantenus oriri, concedatur; alter tamen 

quare fcilicet, in India Orientali, faepius 

quam in Occidentali, plagifque huic limilibus 

graffetur, nodus folvendus fuperefl: utcunque 

vero fe res habeat; polito etiam quod coelum 

in hifce regionibus limillimum Iit, hoc ali¬ 

quibus ex fupra laudatis caulis tribuendum 

elTe, 

efTe, illafque majori vi in 'India Orientali, 

quam in Occidentali agere, totumque difcri- 

men ex hoc difpari caufarum opere pendere 

crediderim. 

CAUSA PROXIMA. 

Utpote de qua primae notae fcriptores in 

fententias adverfa fronte arietantes ivere, 

fummis difficultatibus premi fatearis oportet: 

aliis aliud vifum, hi morbum venae portarum, 

illi vero hanc fententiam, non folum non cla^ 

ram, fed etiam vero ablimilem, • refpuentes, 

arteriae hepaticae morbum vitio vertendum 

elTe clamitant: quapropter meam ipfius fen¬ 

tentiam, hic loci 'in medium allaturus, nori- 

line metu, fummaque diffidentia in arenam 

tremulus defeendo. 

Ex didlis bilem, non folum ineunte fed 

etiam progrediente morbo, plurimum prae^ 

fertim vero quantitate, peccare liquido patet. 

Hac aegritudine tentatos, totos' menfes, imo 

etiam annos, lignis e bilis vitio pendentibus, 

E quae, 

quae, praefertim hepatitide vetufta ingruente, 

paulatim evanida, terga dant; progrediente 

vero, radicefque altius agente, fecretione bilis 

plurimum tandem imminuta, penitus fere eva- 

nefcunt, obfervare liceat; acuta vero, noxa 

aliqua gravius excitante, exorta, bilis initio 

inligniter, morbi progrelTu brevi imminuenda, 

augetur. 

His politis, li bilem ramulis venae por«. 

tarum extremis fecerni, concedatur, nemo 

diverfas quas fubit mutationes, ex hifce va- 

iis aequaliter mutatis pendere, inficias ibit. 

Clariflimus Monro Profefibr nolter jure 

celeberrimus, tunicam venae portae bovillae 

mufeularem fcalpello liquido demonfiravit; 

licetque eadem in vena portae humana oculo¬ 

rum aciem fugiat, illam tamen in homine, 

aliifque animalibus fimili artificio conflatam, 

jure contendit. Ex his, eoque quod hepar 

longiflime a corde, arteriifque dillet, adeo ut 

non horumce impulfu, fed fua fponte, viribuf- 

que fibi infitis vena portae moveatur; ex eo 

pariter, 

pariter, quod hic loci fanguis ex ramis ampli¬ 

oribus, in angulliores et capillares; quod.ip- 

lius motui obicem, plus minus ponat, necelTe 

eft, ut in arteriis fit, diffundatur, ex eo deni¬ 

que quod vena portarum valvulis inflruda 

non fit; ex his inquam omnibus rite perpen- 

iis, Profeffor nofler celeberrimus fanguinem, 

non tantum vi a tergo, fed viribus venae ipb 

propriis in hepar diffundi; ipfamque viribus 

vivis a natura effe inflrudlam, atque indar ar¬ 

teriarum, non folum irritabilem, fed etiam 

inflammationi opportunam effe, ufitato fuo 

argumentandi acumine rite contendit. 

Hoc extra omnem dubitationis aleam ni¬ 

tido periculo pofuit; arteria hepatica animali 

ligata; hepar non folum inflammationi, ut 

antea obnoxium, fed etiam partibus vicinis, 

ut aliis inflammationibus evenit, agglutina¬ 

tum comperit. Nollem tamen hic arteriam 

hepaticam tanquam hujus mali immunem ex¬ 

cipias ; contra ipfam in omni inflammationis 

exemplo acutae, plus minus laborare, colligas 

velim I 

velim ; ex eo enim quod non folum ramuli 

minutuli in omne hepar fimul diffundentur^ 

fed etiam quod ofcula ipfarum extrema fe in¬ 

vicem ubique hepatis amplexantur, fieri non 

poteft, quin una ipfarum inflammata^ altera 

ftatim exardeat, 

Licetque nobis in quibufdam acutae, prae- 

fertim jecinoris tunicarum inflammationis ex¬ 

emplis, arteria hepatica, primario affici videa¬ 

tur ; attamen propter rationes jam fupra alla¬ 

tas, venam portarum, plerumque hujufce mor¬ 

bi fedem primariam eflbj, non ponere non 

poffumus. 

Tametfi noxae utrumvis morbum incitan¬ 

tes eaedem fint; attamen pro rerum diverfi- 

tate; pro ipfarum vi; prout fubito, vel pede- 

tentim in corpus egere ; vel prout fjftematis 

vires regionibus calidioribus diutius commo¬ 

rando, morbifve praeeuntibus fradlae fuere; 

effedlus vel caufa proxima, pro omnium ha¬ 

rum rerum varietate, nunc acutam, alias ve- 

tuflam hepatitiden excitantium, diverfa erunt: 

quapropter 

quapropter hepatitiden acutam, totius fyfte- 

matis, hepatifque praefertim, niim adau6iatn ; 

vetuftam vero, eorundem vim imminutam^ de-* 

finiri vellem. 

De Proclivitate ad Morbum. 

Licet hepatitis acuta quamlibet aetatem im¬ 

petere queat; aetate tamen florentes, tempe¬ 

ramentum fanguineum, ex regionibus frigi¬ 

dioribus nuper appulfos, quibufque fibra muf- 

cularis tenfa, virefque morbis praeeuntibus 

fradae non fuerint, potiflimum, vix unquam 

infantes, raro impuberes aggreditur. Tem¬ 

peramento vero melancholico praediti, quibus 

tum corporis, tum animi, vis, morbis quibuf- 

vis, luxuve, praefertim potu inebriante im¬ 

modico, diutinove regionis calore, frangitur, 

quibufque fibra laxa, in hepatitiden vetuftam 

procliviores funt. Si quid mihi propriae ex¬ 

perientiae innitenti judicare fas fit \ faeminas 

fere toties, quoties mares hoc morbo* tentafi, 

illifque faepius quam his, exitium afferri, fa^- 

.cile 

cile adducor ut credam. Menfes hoc malo 

laborantibus abefle feruntur. 

Neque praetereundum alia animalia, nulla 

caufa evidente, li calorem excipias, incitante, 

in hunc morbum effe proclivia : numerus enim 

canum venaticorum ex Anglia, huc advento¬ 

rum inlignis hoc malo e medio tolluntur: nihil 

magis quotidianum, quam canem domini de¬ 

liciolum hepate^ (lic enim in India Orientali 

apud omnes morbus audit,) laborantem, hy- 

drargyro tradari: et haec animalia, morbo 

jam fuppuratione finito, abfcefluque incifo, 

convalefcere, certior fadus fum. 

RATIO SYMPTOMATUM. 

Ex omnibus quibus haec aegritudo ftipatur 

fignis, nullum, quam humeri, claviculamque 

fubtus dolor, difficilius exponitur: licet enim, 

aliae ab aliis, phaenomeni rationem reddendi 

caufa, fententiae in medium illatae fuerint, 

nihilum tamen ad caufam enucleandam profe¬ 

cerunt: tam horum, qui nervorum nexui, 

fententia, quam qui inflammationi in diaphrag¬ 

ma. 

ma, feptumque thoracis mediaftinum, furre- 

penti, jecinorifve ponderi adaucto, afcriben-*' 

dum ponunt, nihili quidem pendendae funt; 

hoc enim lignum, neque verae harum parti¬ 

um inflammationi, neque hepatis pondere et 

mole fchirro adaud:is, afleclam comperire efl;: 

quapropter huic phaenomeno obfcuro impar, 

nodum aliorum acumine folvendum, cuidamve 

naturae confenfui, nondum fatis perfpedlo, ad- 

numerandum in medio relinquimus. Singul¬ 

tus, dyfpnoea, tuflis, decubitufque in liniftrum 

latus difficilis, non folum ex inflammatione dia¬ 

phragmati hepar jam tenerum comprimenti, 

pleurifque collarum, et pulmonum obrepente, 

fed etiam ex hepatis pondere, quod ligamenta 

fua, quibus fufpenditur, quaeque pariter 

inflammatione probabiliter jam tentaiitur, 

deorfum gravat, exoriuntur. Humerorum 

convexitas ex doloris vacuitate, quam aeger, 

antrorfum incurvatus, experitur, diaphragma¬ 

ti, corpore lic pofito, hepar multo minus com- 

primente, oriri videtur. Vomitus, quiineunte 

hepatitide 

hepatitide acuta aegrum aliquando torquet, 

vel ex inflammatione, ventriculo tandem, fu- 

perveniente, vel ex magna bilis vi, quae jam 

in duodenum diffunditur, ex hac autem ut 

mihi videtur, frequentius pendet. 

Caeterorum vero, quae in hepatitide vetufta 

obfervantur, phaenomenon, ex vifceris hujufce 

mole, ac magnitudine, ex bili quae, uti vide¬ 

tur, faepe qualitate peccat, imminuta ratio red¬ 

denda videtur. 

PROGNOSIS. 

Antecedentium, morbi vis, temporifque quod 

duravit; aetatis, temperamentique, aegri ra¬ 

tione rite habita, de eventu fatis accurate ju¬ 

dicabitur. Si aegroti vires quovis luxu, mor¬ 

bis antecedentibus, viribufque caloris funeftis 

plurimum frangantur, exitus infauftus praefu¬ 

giendus eft. Si medicus non nili multis die¬ 

bus elapfis, accerlitus Iit, anceps periculofuf- 

que exitus, etiamli aeger morbo mitiori tente- 

tur, ex eo quod tanta cuin velocitate in fup- 

purationem 



piirationem praeceps feratur, timendus eft. 

Humeri claviculaeque dolor fubtus gravis, tuf~ 

lis licca, dyfpnoea, praefertim li remediis ido¬ 

neis brevi non cedant, femper periculum maxi» 

mum ingruere praedicunt. Si alimenta per 

vetulla laborantis canalem alimentarium, citOj 

parumque, nili quod faftidium peffime olen¬ 

tia moveant, mutata ferantur, morbum pervi¬ 

cacem ancipitemque praenuncies. 

Si contra, auxiliante medico, pjrexia, cae- 

teraque ligna importuniora infigniter brevi re¬ 

mittant, praefertim quavis exinanitione critica 

comitante, cutis limul humidae calore minuto, 

Sique morbo vetufto laboranti folitus oris color 

redintegretur; li faeces antea faftidium mo¬ 

ventes jam fanorum limiles, non amplius foe> 

teant, exitum morbi fauftum ac felicem abf- 

que errandi formidine ingruere praenuncies. 

Si autem acutam vetulla temporis progrelTu 

excipiat, aegroque priltinae vires orifque de¬ 

cor non inllaurantur; caute admodum nobis 

utpote quibus hic fuppuratio timenda Iit de 

F ancipite 

ancipite morbo augurandum eft. Denique 

acuta, quam vetufta hepatitide laborantes ma¬ 

gis vita periclitantur, modo haec auxiliis 

nondum tentatis longius provedtanon fit. Sup¬ 

puratio nullo non exemplo fummum vitae dif- 

crimeii minitatur, 

CONSILIA MEDENDI. 

Primo in hoc, ficuti in aliis morbis, caufae 

remotae, quas fupra jam recenfuimus, quoad 

fieri poteft, tollendae funt. Cum vero ex pro¬ 

batis duae fint hujufce morbi fpecies, vetujla 

fcilicet ac acuta^ natura et caufa proxima, pe¬ 

nitus diverfae : curatio fit pariter duplex opor¬ 

tet. 

Hepatitis acuta quae primo propter figna 

graviora periculumque quibus undique cingi¬ 

tur medici attentionem jure fibi vindicat, re¬ 

gimine antiphlogiftico, fanguinis miflione, ca- 

tharticis, et veficatoriis, de quibus figillatim 

paucis differendum, curanda eft. 

Regimen 

Regimen antiphlogifticuin hic, ut in omnibus 

vifcerum ad vitam necelTariorum inflammatio'* 

nibus rigide femper adhibendum, fatis pa¬ 

tet. 

Sanguinis mijfio certis limitibus‘ne ultra ci- 

trave redlurn excurrat pro aegroti aetate et vi¬ 

ribus, morbi violentia, temporeque quod dura¬ 

vit, ut fua cuique prudenti medico ratio fua- 

debit, circumfcribenda eft. 

In regionibus calidis phlegmafiae tam brevi 

in diverfae naturae morbos mutantur, ut venam* 

non nifi cautiflime pertundere fas fit; fi enim 

primo, fecundo, aut ad fummum tertio morbi 

die, fanguinis miflio non celebretur; non fo- 

lum anceps, fed etiam plerumque periculofae 

plenum opus aleae futura efl. Eft eo quod 

in hanc rem animum non fatis intendant, fcal- 

pellum ftringentibus, rem faepius infaufte cef- 

fifle facile crediderim : nullo nos enim auxi¬ 

lio modo limitibus fupra didis accurate cir- 

cumfcribatur praeftantiore, potiri, experien¬ 

tia fretus, nil dubito aflerere. In locis aridis 

copiofius, 

copiofiiis, quam in humidis, in his enim fibra 

debilis et laxa, fanguis mittendus: nautis- 

qui cibo pravo parumque nutriente vefci co¬ 

guntur tam haec quam quaelibet alia exinani¬ 

tio parcius utenda. 

Cathartica, fi iifdem finibus quibus fangui- 

nis miflio limitentur, hoc malo laborantibus 

profunt; leniora vero ut tartarus folubilis, fal 

rupellenfis, &c. parvis dofibus propinata ita 

ut alvus leniter folvatur, anteferenda funt: jux¬ 

ta venaefedlionem, 

Vejicatoriis maximam fidem ac fiduciam 

habeo: velicatorium amplum parti affedlae, 

quam potefl proxime et fuccelfive diverfis 

regionis hepaticae partibus applicandum erit 

fic enim multo magis quam fi fonticuli un¬ 

guento epifpaflico fiant proderit. Agentibus 

veficatoriis, diluentia copiofius, eo quod in 

calidis magis quam in frigidis regionibus uri¬ 

nae meatus afficiantur, propinanda. 

Refrigerantia, qualia funt frudlus acidi^ 

quippe qui fitim alvique duritiem jucunde le¬ 

vant. 

vant, malo laborantibus plurimum prodefle 

experientia conflat: fales medii, nitrum multa 

aqua folutum, et julapium falinum ex alkali 

vegetabili fixo et acido vegetabilium confla- 

tum, ad curam facere conflat. 

• Cum hepar iifdem quibus reliquum fyfle- 

ma legibus gubernatur, acuta, fi figna gravi¬ 

ora fint diutiufve perflent, in fuppurationem, 

aut vetuflam, degenerando, definat, oportet: 

jamque aliis de quibus infra auxiliis curanda eft. 

Hepatitidis vetustae Medendi Ratio. 

Auxilia quibus fuffragante experientia, vetu- 

ftae, utrum acutam aliumve quemcunque mor¬ 

bum excipiat, an primario exoriatur, optime 

medetur, funt, laxantia mitiora, hydrargyrum, 

veficatoria, tonica, 

Tubo alimentario parvis laxantium dofibus 

expurgato, ad unguentum hydrargyri fortius^ 

quod primo copiofius, donec animae foetore 

in fluida intromiflum percipiatur, poftea vero 

parcius, ita ut vafa metallo onerata aliquan- 

f diu 

.jdiu ftimulentur ; interim a ptyalifmo, tam hic 

enim quani alibi obeli, caute caventibus, confu¬ 

giendum elt. Regioni hepaticae modo hic 

yeficatoria applicata non lint affricandum ell: 

hinc enim magna morbi levatio. Affrictus 

tempus admodum pro rerum diverfitate di- 

yerfum medico judicanti relinquendum eft. , 

Veftcatoria^ qualis modus operandi cunque 

fit, ut in acuta praecipitur, adhibita, pluri¬ 

mum prodeffe conflat. ' 

Dyfpepfia, fibraeque mufcularis laxitas, 

morbi fateilites indivulfi, quam bene tonica 

et flimqlantia niorbo occurrant, digitis quali 

delignant: haec autem caute utenda, ad mi¬ 

tiora enim, qualia funt infufa amara, parvulae 

tindurae corticis Peruviani, radicifque colum¬ 

bo, fuperaddita quantitate, confugiendum. In 

vidus tenuioris in acuta laudati vicem, cibus 

lautior, concodu facilis aromatibufque fcite 

conditus, fufficiendus ell. In India cibus cui 

nomen curry concodu facilis, ex carne par- 

vaque vegetabilium portione conflatus, capfi- 
( 

co, 

co, curcuma, aliifque aromatibus bene condi¬ 

tus, quem una cum oryza comedunt, pluri¬ 

mum invalefcit. Poil cibum unus aut alter 

Madeirae aliufve vini meraci cyathus profunt: 

potus communis virTum^ aut facchari fpiritus 

aqua diluta fit: cerevilia enim utentibus af- 

cefcit. 

Ad figna importuniora, praecipue tuffim 

quae tam in acuta quam in vetulla plerumque 

torquet, compefcenda, nihil opio, quod mi¬ 

randum levamen plerumque affert, praeflan- 

tius eft. 

Si morbus hicce auxiliis pervicax non ce¬ 

dat, in coelum mitius ac purius migrando, 

hydrargyro interim caeterifque remediis ali- 

quandiu repolitis, et denuo poli aliquod tem¬ 

poris refumptis, aegrotus faepe convaluit. 

Si haec votis parum refpondeant; in ali¬ 

quam Indiae Sinarumque regionem longin¬ 

quam navigantibus res laepe feliciter cedit. 

Diarrhoea, faepe mali comes, adeo importu¬ 

na eft, ut aegrum ad remedia aftringentia fae- 

pius 

pius adigat: haec vero, quippe que fuppura- 

tioni haud leviter faveant, peflimos femper 

edunt effedlus ’ et nifi alvi proluvies tanta 

cum immanitate faeviat, ut vitae periculum 

ingruat, cane pejus et angue vitanda funt. 

Hydrargyro abdomini affricato, lanulaeque 

poflea indutae terga plerumque dat fignum 

ingratum. Aegroto in equo aut curru exercita¬ 

tio lenis pro viribus utenda, interimque a coe¬ 

li intemperie caute cavendum. 

Suppuratione exorta, tonica validiora et fti- 

mulantia, qualia funt corticis Peruviani pul¬ 

vis, vinum rubrum vel Madeirenfe utenda 

funt. Abfcelfus extrorfum tumens quam 

primum fcalpello incidendus efl: fi autem 

viam fibi in inteflina edax patefaciat, laxan¬ 

tibus mitioribus, ne partis erofae hiatus juflo 

citius agglutinetur, neve dudlus communis 

choledochus, li hac forte pus ruat, oppiletur, 

leniter ftimulanda funt. 

TANTUM, 


